
Efni: Umsögn um frumvarp til laga um stimpilgjald, 4. mál

í tilefni af framlögðu frumvarpi til laga um stimpiIgjald vill Samband íslenskra 
sveitarfélaga koma á framfæri nokkrum síðbúnum athugasemdum við 
frumvarpið.

í almennum athugasemdum við frumvarpið kemur fram að starfshópur sem 
fjármála- og efnahagsráðherra skipaði í apríl 2013 hafi fengið það verkefni að 
endurskoða lög nr. 36/1978, um stimpilgjald, með það að markmiði að 
einfalda álagningu stimpilgjalds og framkvæmd innheimtu ásamt því að skapa 
samkeppnishæfara umhverfi og gera gjaldtöku sanngjarnari án þess að skerða 
tekjur ríkissjóðs. Frumvarpið byggist að hluta á tillögum starfshópsins, eins og 
fram kemur \ athugasemdum við það.

Sambandið telur framangreind markmið sem vinna átti að við endurskoðun 
laganna góðra gjalda verð. Hins vegar vakna spurningar um hvort það 
fyrirkomulag sem gert er ráð fyrir við framkvæmd innheimtunnar gangi gegn 
því markmiði að einfalda álagningu gjaldsins og framkvæmd innheimtu.

Sambandið gerir einkum athugasemdir við 4. gr. frumvarpsins sem fjallar um 
gjaldstofn stimpiIgjalds. Að mati sambandsins er ekki Ijóst af frumvarpinu af 
hverju horfið er frá þvf að miða gjaldstofn stimpilgjalds við fasteignamat og í 
staðinn skuli að meginstefnu til miða við kaupverð eigna. Ekki kemur fram í 
skýringum í greinargerð með frumvarpinu hvaða rök búi þar að baki og gerir 
sambandið athugasemd við að gerð sé tillaga um svo viðamikla breytingu án 
þess að það sé rökstutt að nokkru leyti. Sambandið leggst því gegn þessari 
breytingu og leggur til að gjaldstofn stimpilgjalds af heimildarbréfum fyrir 
fasteignir verði áfram fasteignamat eignanna.

Fasteignamat er grunnur að álagningu fasteignaskatts hjá sveitarfélögunum. 
Við vinnslu fasteignamats hjá Þjóðskrá íslands er stuðst við uppgefin verð í 
þinglýstum kaupsamningum. I núverandi lagaumhverfi er aðilum enginn 
hagur í því að gefa upp annað en umsamið kaupverð í samningum en ef 
gjaldstofn verður miðaður við kaupverð er kominn hvati til að gefa upp lægra 
verð í þeim skjölum sem send eru til þinglýsingar. Það myndi svo aftur leiða 
til þess að fasteignmat yrði byggt á röngum forsendum með tilheyrandi 
áhrifum á fasteignamat, sem myndi þá fyrirsjáanlega lækka. Við lækkun 
fasteignamats verða tekjur sveitarfélaga af fasteignasköttum lægri og þar með 
yrði tekjumissir hjá sveitarfélögum sem ekki yrði bættur nema með 
lagabreytingum þvf eins og staðan er í dag eru flest sveitarfélög að miða við 
hámarkshlutfall við álagningu á atvinnuhúsnæði eins og það er tilgreint f 
lögum um tekjustofna sveitarfélaga nr. 4/1995.

í athugasemdum í greinargerð um 10. og 11. mgr. 4. gr. segir að í 
málsgreinunum sé fjallað um íjárhæð gjaldskylds skjals og skyldu sýslumanns 
til að gæta þess að fjárhæð gjaldskylds skjals sé yfir höfuð tilgreind og að hún 
sé „réll tilgreind". Við mat á fjárhæð gjaldskylds skjals skal að jafnaði miðað 
við markaðsverð eigna að leigulóð meðtalinni. Þá er nefnd heimild 
sýslumanns til að afla umsagnar sérfróðra aðila um þá fjárhæð scm gjaldskyll 
skjal kveður á um áður en hann tekur ákvörðun um slimpilgjaldið. 
Sambandið telur Ijóst að framkvæmd hjá sýslumönnum við innheimtu 
gjaldsins muni þyngjast verulega og getur það varla samrýmst því markmiði 
frumvarpsins að einfalda framkvæmd á innheimtu gjaldsins.
Að lokum leyfir sambandið sér að vísa til umsagnar Þjóðskrár íslands um 
málið, dags. 23. október 2013, og tekur sambandið alfarið undir þau 
sjónarmið sem þar koma fram.

